MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 16


It-Tnejn, 5 ta’ Marzu, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fil-4:41 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela, l-Onor. Clayton Bartolo, l-Onor. Kristy Debono, Onor. Julia Farrugia Portelli (Segretarju Parlamentari  għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Claudio Grech, u l-Onor. Alex Muscat kienu preżenti.

Kien hemm preżenti wkoll u ħa sehem fid-diskussjoni l-Onor. Jason Azzopardi.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 15 li saret fis-27 ta’ Frar 2018, ġew konfermati.

KORRISPONDENZA

Iċ-Chairman informa lill-Kumitat li kien irċieva korrispondenza mingħand is-Sur Carlo Mifsud, Kap Eżekuttiv tal-Awtorità tal-Artijiet b’informazzjoni mitluba fil-laqgħat preċedenti mill-Onor. Julia Farrugia Portelli u mill-Onor. Claudio Grech.  Kopja ta’ din il-korrispondenza kienet diġà ġiet imqassma lill-Membri tal-Kumitat. (Dok. 23)

PERMESS TAL-KUMITAT

Il‑membri tal-media ngħataw permess sabiex jidħlu jieħdu filmati tal-ewwel ftit minuti tal-laqgħa.  

DISKUSSJONI DWAR IT-TALBA LI SARET MILL-MEMBRI TAL-OPPOŻIZZJONI GĦAL INVESTIGAZZJONI DWAR IS-SITWAZZJONI TAL-INGAĠĠ TA’ ĦADDIEMA FIL-WASTESERV MATUL IL-PERJODU JANNAR 2016 U ĠUNJU 2017, FLIMKIEN MAT-TALBA TAL-MEMBRI TAL-GVERN LI L-PERJODU TAĦT INVESTIGAZZJONI JIBDA MINN JANNAR 2010. (Kont.)
 
Il-Kumitat irriżuma d-diskussjoni mis-27 ta’ Frar 2018.

Is-Sur Tonio Montebello, Kap Eżekuttiv ta’ Wasteserv, ġie msejjaħ fil-Kamra sabiex ikompli jixhed bl-istess ġurament li kien ingħata f’laqgħa preċedenti tal-Kumitat.

Matul ix-xhieda tiegħu s-Sur Montebello ġie mitlub sabiex qabel sal-laqgħa li jmiss tal-Kumitat jipprovdi din l-informazzjoni:

· L-ammont ta’ skart riċiklat bejn l-2010 u l-2017 sena b’sena u kif żdied jew naqas l-ammont sena b’sena;
· Kopja tad-direttiva li ħareġ lill-impjegati ta’ Wasteserv li kienet tgħid li min ikun irid jiġbidlu l-attenzjoni dwar xi materja kellu jiktiblu direttament u mhux jikkuppjah fl-emails;
· Statistika dwar kemm hu l-persentaġġ tal-iskart riċiklat miġbur minn Wasteserv mit-total kollu ta’ skart riċiklat miġbur fil-pajjiż;
· Kemm mill-ħaddiema li ġew ingaġġati bejn Jannar 2014 u Diċembru 2017 kienu sorters;
· Kemm kienu l-ħaddiema li l-impjieg tagħhom ġie tterminat minħabba passi dixxipplinarji u reġgħu ġew impjegati matul il-perjodu li hu ilu Kap Eżekuttiv;
· Kemm kienu l-każijiet ta’ misconduct min-naħa tal-impjegati li ġew irrapportati matul il-perjodu li hu ilu Kap Eżekuttiv;
· L-ammont ta’ skart ittrattat minn Wasteserv bejn l-2012 u l-2017 maqsum skont it-tipi differenti; 
· L-ammont ta’ materjal riċiklat li pproduċiet Wasteserv bejn l-2012 u l-2017 maqsum bit-tip differenti ta’ materjal; u 
· Statistika li turi kemm kien l-intake tal-ħaddiema f’Wasteserv mit-3 Ġunju 2017 sal-4 ta’ Lulju 2017.

Fuq talba taċ-Chairman, l-Onor. Jason Azzopardi rtira diskors li qal fil-konfront tal-Onor. Robert Abela.

Matul id-domandi li kien qed jagħmel lix-xhud, l-Onor. Jason Azzopardi għamel riferenza għal artiklu miktub minn Claire Caruana li deher fuq The Times of Malta fis-27 ta’ Novembru 2017, liema artiklu ġie mitlub sabiex jippreżenta lill-Kumitat. (Dok. 24)

Fis-6:00 p.m. is-Sur Montebello spiċċa jagħti x-xhieda tiegħu għal din il-laqgħa u ġie mitlub jirtira mill-Kamra.

Id-diskussjoni dwar dan is-suġġett kienet interrotta u baqgħet aġġornata.

Fis-6:01 p.m. iċ-Chairman aġġorna l-Kumitat għal nhar it-Tlieta, 13 ta’ Marzu 2018, fl-4:30 p.m. bl-istess aġenda.

